საქართველოს მთავრობის საპარლამენტო 
მდივანს ბატონ შალვა თადუმაძეს

	ბატონო შალვა,
	საქართველოს შრომის, ჯანმრთელობისა და სოციალური დაცვის სამინისტრომ განიხილა თქვენი 2014 წლის 5 სექტემბრის №89297 წერილით საქართველოს სახალხო დამცველის აპარატის მიერ საქართველოს მთავრობის საპარლამენტო მდივნის სახელზე წარმოდგენილი წერილი, რომელიც შეეხება ,,შეზღუდული შესაძლებლობის მქონე პირებისთვის დამოუკიდებელი ცხოვრების ხელშეწყობის მიზნით საკანონმდებლო და ადმინისტრაციული რეგულაციების რევიზიისა და ცვლილებების უზრუნველყოფის თაობაზე‘‘ საქართველოს სახალხო დამცველის რეკომენდაციას, რომელთან დაკავშირებითაც გაცნობებთ შემდეგს:
	როგორც მოგეხსენებათ, საქართველოს მთავრობის მიერ 2014 წლის 20 იანვრის №76 დადგენილებით დამტკიცებული ,,შშმ პირთა თანაბარი შესაძლებლობების უზრუნველყოფის 2014-2016 წლების სამოქმედო გეგმისა და გაეროს ,,შშმ პირთა უფლებების“ კონვენციის მოთხოვნათა შესაბამისად, საქართველოს მთავრობა გეგმავს, შეზღუდული შესაძლებლობების მქონე პირთა შესახებ მოქმედი საკანონმდებლო ბაზის ძირეულ გადასინჯვას. აღნიშნული ვალდებულების ფარგლებში, დაინტერესებულ ორგანიზაციებთან ერთად, მიმდინარეობს მუშაობა შესაბამის საკანონმდებლო ცვლილებებზე, ასევე, როგორც საქართველოს სახალხო დამცველის აპარატის წერილშიც არის აღნიშნული საქართველოს მთავრობის 2014 წლის 6 იანვარის №41 დადგენილებით, მიღებულ იქნა ,,შეზღუდული შესაძლებლობის მქონე პირებისათვის სივრცის მოწყობისა და არქიტექტურული და გეგმარებითი ელემენტების ტექნიკური რეგლამენტი”, რომლის მიზანია თანამედროვე საზოგადოებაში შეზღუდული შესაძლებლობის მქონე პირთა ადაპტაციის, ინდივიდუალური განვითარებისა და მათი საზოგადოებრივ ცხოვრებაში ჩართვის ხელშეწყობა. ამასთან, მათთვის ხელმისაწვდომი ფიზიკური გარემოს სტანდარტების გათვალისწინება პროექტირებისა და მშენებლობის პროცესში.	Comment by sokropiridze: 
	რაც შეეხება შეზღუდული შესაძლებლობის მქონე პირთა ინფრასტრუქტურული გარემოს შესაბამისობის ნორმების იმპლემენტაციის საკითხს, როგორც მოგეხსენებათ, საქართველოს ადმინისტრაციულ სამართალდარღვევათა კოდექსით გათვალისწინებული შეზღუდული შესაძლებლობის მქონე პირთათვის საჭირო ინფრასტრუქტურული საკითხების შინაარსობრივი და ტექნიკური რეგლამენტაცია მიმდინარეობადა ახალი ადმინისტრაციულ სამართალდარღვევათა კოდექსის პროექტის შემუშავებისას, თუმცა, იმ გარემოების გამო, რომ აღნიშნული პროცესი შეჩერდა,  ასევე შეჩერდა 1781, 1782 მუხლების კომლექსური განხილვაც. 
ამჟამად, როგორც თქვენთვის ცნობილია, მიღებულია ახალი ,,ადგილობრივი თვითმმართველობის კოდექსი”, რომლის 165-ე მუხლის მე-2 ნაწილით, ,,საქართველოს მთავრობამ 2015 წლის 1 იანვრამდე, უნდა უზრუნველყოს სახელმწიფო და მუნიციპალიტეტის უფლებამოსილებათა სრულად გამიჯვნისათვის შესაბამისი საკანონმდებლო ცვლილებების მომზადება, აგრეთვე, საჭიროების შემთხვევაში, მუნიციპალიტეტისთვის უფლებამოსილებათა დელეგირების მიზნით, შესაბამისი სფეროების განსაზღვრა და საქართველოს პარლამენტისთვის საკანონმდებლო აქტის პროექტის წარდგენა.” 
აღნიშნული დავალების უზრუნველსაყოფად, შესაბამისი უწყებების მონაწილეობით, საქართველოს რეგიონული განვითარებისა და ინფრასტრუქტურის სამინისტროს ინიციატივით, სახელმწიფოსა და მუნიციპალიტეტის უფლებამოსილებათა სრულად გამიჯვნისათვის საკანონმდებლო ცვლილებების მომზადების მიზნით, შექმნილია სამუშაო ჯგუფი.
ჯგუფის მუშაობის ფორმატში განხილული იქნა ადმინისტრაციულ სამართალდარღვევათა კოდექსში 1781, 1782 მუხლებიც, რა დროსაც, დაიგეგმა ამ მიმართულებით საჭირო საკანონმდებლო ცვლილებების მომზადება - საქართველოს იუსტიციის სამინისტროს ხელმძღვანელობით.

           პატივისცემით,

